ՏԵՂԵԿԱՆՔ-ՀԻՄՆԱՎՈՐՈՒՄ
“Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության 2011 թվականի դեկտեմբերի 22-ի N1919-Ն և 2012 թվականի փետրվարի 16-ի N181-Ն որոշումների մեջ փոփոխություններ և լրացումներ կատարելու մասին” ՀՀ կառավարության որոշման նախագծի ընդունման 
Անհրաժեշտությունը` 
Ելնելով ընթացիկ տարվա բնակլիմայական պայմաններից, ինչպես նաև անհետաձգելի և հրատապ մի շարք խնդիրների լուծման նպատակով ոռոգման ծառայություններ մատուցող կազմակերպությունների կողմից շահագործվող տնտեսության համար կարևոր նշանակություն ունեցող ջրային համակարգերի կապիտալ վերանորոգումների հրատապ լուծում պահանջող աշխատանքների ցանկում անհրաժեշտություն է առաջացել ընդգրկել նոր օբյեկտներ, ինչպես նաև նկատի ունենալով այն հանգամանքը, որ ոռոգման շրջանն արդեն սկսված է՝ մեկ օբյեկտի հիմնանորոգման աշխատանքները հանվել են ծրագրից, որի արդյունքում անհրաժեշտություն է առաջացել ծրագրում կատարել համապատասխան փոփոխություններ և լրացումներ, մասնավորապես,
Որոշման ծրագրի նախագծի I-ին մասում՝ 
- “Մերձափնյա” ՋՕԸ-ի “Մարգարայի միջտնտեսային ջրանցքի վերանորոգում” օբյեկտի աշխատանքները դուրս են եկել, քանի որ ոռոգման շրջանն արդեն սկսվել է և ջրանցքով ջրի մատակարարումը դադարեցնելն ու նորոգման աշխատանքներ իրականացնելը հնարավոր չէր: 

I-ին մասի ընդհանուր հանրագումարը՝ 71229.3 հազ. դրամը նվազել  և դարձել է 59429.3 հազ. դրամ:
 Որոշման ծրագրի նախագծի II-րդ մասում՝
1. “Խոյ” ՋՕԸ-ի “Ստորին Հրազդան II հերթ ջրանցքից սկիզբ առնող Ակնալիճ համայնքի հողատարածքներին սպասարկող դոտացիոն խողովակաշարի կառուցում” օբյեկտի ընդhանուր գումարը 51727.9 հազ.դրամ արժեքով նվազել է և դարձել է 46784.0 հազ.դրամ, իսկ տեխ. վերահսկման գումարը 805.9 հազ.դրամ: Գումարի նվազեցման պատճառն այն է, որ ՋՕԸ-ն  կատարվելիք աշխատանքները իրականացրել է տնտեսվարող եղանակով:

1.1 “Խոյ” ՋՕԸ-ի “Մեծամորի պոմպակայանի վերանորոգում” օբյեկտի ընդhանուր գումարը 4180 հազ.դրամ արժեքով  ավելացել է և դարձել է  5700.0 հազ.դրամ և տեխ. վերահսկման արժեքը  111.7 հազ.դրամ: 

Կատարվելիք աշխատանքների համառոտ բնութագրում ավելացել է “Ջրընդունիչ ավազանում պահանջվող ջրի քանակը ապահովելու նպատակով անհրաժեշտ է մաքրել տիղմից Սև ջուր գետի հունը և պ/կ մոտեցնող ջրանցքը” նախադասությունը:

2. “Արարատ” ՋՕԸ-ի “Ավշար, Ոսկետափ և Այգավան համայնքների թվով 11 հատ  խ/հորերի վերանորոգում” օբյեկտի ընդhանուր գումարը 17500.0 հազ.դրամ արժեքով նվազել է և դարձել է 17450 հազ.դրամ,  իսկ տեխ. վերահսկման գումարը 342.0 հազ.դրամ: Աշխատանքները ավարտվել են փաստացի կատարված ծավալների  հիման վրա:

2.1 “Արարատ” ՋՕԸ-ի “Արմաշ պ/կ տակի  ներտնտեսային բետոնային ջրանցքի 2-րդ ջրման գոտու վերանորոգում” օբյեկտի ընդհանուր գումարը 8928.7 հազ.դրամ արժեքով նվազել է և դարձել է 8878.7 հազ.դրամ, իսկ տեխ. վերահսկման գումարը 174.0 հազ.դրամ: Աշխատանքները ավարտվել են փաստացի կատարված ծավալների հիման վրա:

3. “Թալին” ՋՕԸ-ի օբյեկտի անվանումը “Թալին N1,Շտրեկ, Արագածի N1  և N 2, Արեգ N 7-2, Կաթնաղբյուր և Լեռնագոգ պոմպակայանների նորոգում” փոխել է “Թալին N1,Շտրեկ, Արագածի N1 , Արեգ N 7-2, Սարալանջ և Դաշտադեմ պոմպակայանների նորոգում” անունով:  Օբյեկտի ընդամենը գումարի չափը 31350.0 հազ.դրամ արժեքով նվազել է և դարձել է 36250.0 հազ.դրամ, իսկ տեխ. վերահսկման գումարը 710.7 հազ.դրամ: Կատարվելիք աշխատանքների փոփոխման պատճառը այն է, որ Սարալանջի և Դաշտադեմի պոմպակայաններում ոռոգման ժամանակահատվածում  յուրաքանչուրում աշխատում է թվով 4 հատ պոմպային սարքավորումներ: Հազարամյակի Մարտահրավեր Հիմնադրամ-Հայաստանյան գրասենյակի կողմից տեղադրվել  է յուրաքանչուրում 2 հատ նոր  պոմպ, որոնք դեռևս չեն փորձարկվել և պատրաստ չեն շահագործման: Մնացած պոմպերը, շարժիչները և ճնշումային խողովակաշարը ՀՄՀ Հայաստանյան ծրագրով չի իրականացվել:  

4. “Ապարան-Արագած”  ՋՕԸ-ի “Երնջատափ-Հարթավան պ/կ-ի վերանորոգման աշխատանքներ” օբյեկտի կատարվելիք աշխատանքների համառոտ բնութագրում փոխվել  է հետևյալ նախադասությամբ  “Երնջատափ-Հարթավան պ/կ-ի հիդրո.և էլ.սարքավորումների, մղման խողովակաշարի և բետոնային հենարանների վերանորոգում”: Ընդամենը գումարի չափը 15000.0 հազ.դրամ արժեքով ավելացել  է և դարձել է  28682.4 հազ.դրամ,   նախագծանախահաշվային գումարը 1500.0 հազ.դրամ,  իսկ տեխ. վերահսկման գումարը 533.0 հազ.դրամ:   

5. “Նաիրի” ՋՕԸ-ի ընդամենը գումարի չափը 3364.0 հազ.դրամ արժեքով նվազել է և դարձել է 3353.0 հազ.դրամ: Աշխատանքները ավարտվել են փաստացի կատարված ծավալների հիման վրա:

6. “Ջրվեժ-Ձորաղբյուր” ՋՕԸ-ի “Ձորաղբյուրի այգեգործական տարածքի բաժանարարների վերանորոգում” օբյեկտի ընդամենը գումարի չափը 3417.0 հազ.դրամ արժեքով նվազել է  և  դարձել է 3388.0 հազ.դրամ, իսկ տեխ. վերահսկման գումարը 65.0 հազ.դրամ: Աշխատանքները ավարտվել են փաստացի կատարված ծավալների հիման վրա:

6.1 “Ջրվեժ-Ձորաղբյուր” ՋՕԸ-ի “Քանաքեռի պոմպակայանի և մղման խողովակաշարի վերանորոգում, Զովքի ԷՑՎ-10-63-150 և ԷՑՎ 12-160-140 խորքային պոմպերի ձեռք բերում, թվով 2 հատ ԷՑՎ 10-63-150 մակնիշի խորքային պոմպերի վերանորոգում¦ օբյեկտի ընդամենը գումարի չափը 14800.0 հազ.դրամ արժեքով նվազել է և դարձել է 14680.0 հազ.դրամ,  իսկ տեխ. վերահսկման գումարը 287.6 հազ.դրամ: Աշխատանքները ավարտվել են փաստացի կատարված ծավալների հիման վրա: 

7. “Եղվարդ” ՋՕԸ-ի “Քանաքեռավանի MX-1 բաժանարարի վերանորոգում” օբյեկտի   կատարվելիք աշխատանքների համառոտ բնութագրում “թուջե խողովակաշարը” փոխվել  է “երկշերտ ծալքավոր խողովակաշարի” բառերով:

8. “Գառնի-Գեղարդ” ՋՕԸ-ի “Գառնիի և Գողթ ջրանցքների վերանորոգում” օբյեկտի ընդամենը գումարի չափը 3195.0 հազ.դրամ արժեքով նվազել է և դարձել է 678.0 հազ.դրամ,  իսկ տեխ. վերահսկման գումարը 13.1 հազ.դրամ: Աշխատանքները ավարտվել են փաստացի կատարված ծավալների հիման վրա: 

9. “Եղեգնաձոր” ՋՕԸ-ի “Հերմոն-Ելփին ինքնահոս ջրատար” օբյեկտի ընդամենը գումարի չափը 35846.1 հազ.դրամ արժեքով նվազել է և դարձել է 33947.8 հազ.դրամ, իսկ տեխ. վերահսկման գումարը 623.0 հազ.դրամ: 

Գումարի նվազեցման պատճառն այն է, որ ՋՕԸ–ն կատարվելիք աշխատանքները իրականացրել է տնտեսվարող եղանակով:

9.1 Ավելացվել է “Եղեգնաձոր” ՋՕԸ-ի օբյեկտի անվանումը “Ռինդի ջրանցքի վթարային հատվածի վերականգնում”, ընդամենը գումարի չափը 21518.9 հազ. դրամ, իսկ տեխ. վերահսկման գումարը 421.9 հազ.դրամ: Օբյեկտի ընդգրկելու պատճառն այն է, որ Ռինդի ջրանցքի ՊԿ18+50 հատվածում 80գծմ երկարությամբ բետոնապատ ջրանցքի հիմնատակի հողային զանգվածը սողանքի հետևանքով փլուզվել է: Սողանքային հատվածը շրջանցելու համար պետք է տեղադրել L=315գծմ D=900մմ տրամագծով մետաղական խողովակաշար, օգտագործելով գոյություն ունեցող 154 գծմ երկարությամբ մետաղական դյուկերի խողովակները:

10. “Նոյեմբերյան” ՋՕԸ-ի “Այրում Հէկ ինքնահոս ջրատարի վերականգնում” օբյեկտի կատարվելիք աշխատանքների համառոտ բնութագրում 490 գծմ փոխվել է և դարձել է 192գծմ: Օբյեկտի ընդամենը գումարի չափը 44250.0 հազ.դրամ արժեքով նվազել է և դարձել է 17700.0 հազ.դրամ,  իսկ տեխ. վերահսկման գումարը 340.0 հազ.դրամ:  

Գումարի նվազեցման պատճառն այն է, որ թերությունների տեղեկագիրը կազմելու ժամանակ վթարային ջրագիծը գտնվում էր փլուզված Վանաձոր-Ալավերդի-Վրացական սահման ճանապարհի 83 կմ-ի տակ և վթարված հատվածը կազմեց  490գծմ: Ճանապարհաշինարարների կողմից հողային զանգվածի մաքրման աշխատանքները ավարտվեցին 14.05.2012թ., որից հետո հնարավոր եղավ ճշտել վերանորոգվող հատվածի երկարությունը, որը կազմում է 192գծմ: 

11. “Լոռու ջրանցք” ՋՕԸ-ի  օբյեկտի ընդամենը գումարի չափը 8800.0 հազ.դրամ արժեքով նվազել է և դարձել է 8730.0 հազ.դրամ,  իսկ տեխ. վերահսկման գումարը 170.6 հազ.դրամ:  Աշխատանքները ավարտվել են փաստացի կատարված ծավալների հիման վրա:

12. “ՈՒտիք” ՋՕԸ-ի  օբյեկտի ընդամենը գումարի չափը 4790.0 հազ.դրամ արժեքով նվազել է և դարձել է 3020.5 հազ.դրամ, իսկ տեխ. վերահսկման գումարը 59.2 հազ.դրամ:  Աշխատանքները ավարտվել են փաստացի կատարված ծավալների  հիման վրա:

13. “Կոտայք” ՋՕԸ-ի  օբյեկտի ընդամենը գումարի չափը 9698.0 հազ.դրամ արժեքով նվազել է և դարձել է 9553.9 հազ.դրամ, իսկ տեխ. վերահսկման գումարը 175.0 հազ.դրամ:  Գումարի նվազեցման պատճառն այն է, որ ՋՕԸ–ն  կատարվելիք աշխատանքները իրականացրել է տնտեսվարող եղանակով:

14. “Շենիկ” ՋՕԸ-ի “Ռ-6 միջտնտեսային բաժանարարի վերանորոգում” օբյեկտի կատարվելիք աշխատանքների համառոտ բնութագրում 782 գծմ փոխվել է և դարձել է 473 գծմ: Օբյեկտի ընդամենը գումարի չափը 70015.1 հազ.դրամ արժեքով նվազել է և դարձել 29357.8 հազ.դրամ, իսկ տեխ. վերահսկման գումարը 448.5 հազ.դրամ: 

Գումարի նվազեցման պատճառն այն է, որ ոռոգման շրջանը արդեն սկսվել է և ջրանցքով ջրի մատակարարումը դադարեցնելն ու նորոգման աշխատանքներ իրականացնելը հնարավոր չէր: 

15. “Ակնալիճ” ՋՕԸ-ի “Դոտացիոն պոմպակայանների կառուցում” օբյեկտի կատարվելիք աշխատանքների համառոտ բնութագրում թվով  3 հատ պոմպակայանների կառուցումը  դարձել  է  թվով 2 հատ պոմպակայանների կառուցում:  Նախագծանախահաշվային փաստաթղթերի ձեռքբերումից հետո պարզ եղավ, որ տվյալ գումարը բավականացնում է միայն թվով 2 հատ պոմպակայանների կառուցմանը: 

16. Ավելացվել է “Մասիս” ՋՕԸ-ի օբյեկտի անվանումը “Բացասական ճնշումով ինքնաշատրվանող հորատանցքների վրա հորիզոնական պոմպերի տեղադրում” ընդամենը գումարի չափը  23015.0 հազ.դրամ : 

Օբյեկտի ընդգրկելու պատճառն այն է, որ Սև ջուր գետի ելքերի խիստ նվազեցման հետևանքով Մասիսի տարածաշրջանի Մասիս քաղաքի, Հայանիստ, Դարակերտ, Դաշտավան, Նիզամի և  Դարբնիկ   գյուղերում պԵտք է տեղադրվի  12 հատ բացասական ճնշումով ինքնաշատրվանող հորատանցքների վրա փոքր տեսակարար ծախս ունեցող հորիզոնական պոմպեր:

17. Ավելացվել է “Սև ջուր-Ախթամար” ՋՕԸ-ի օբյեկտի անվանումը “Թվով 5 հատ խ/հ վերականգնում և 2 հատ պոմպային սարքավորումների տեղադրում իրենց մղման խողովակաշարերով” ընդամենը գումարի չափը  29197.1 հազ.դրամ: Օբյեկտի ընդգրկելու պատճառն այն է, որ Սև ջուր գետի  ելքերի խիստ նվազեցման հետևանքով Վարդաշեն, Երասխահուն, Արտաշար և Եղեգնուտ համայնքների հողատարածքները սպասարկվող Զարթոնքի և Արտաշարի պ/կ աշխատում են ընդհատումներով և չեն ապահովում պահանջվող ջրի քանակը: Վիճակը շտկելու համար անհրաժեշտ է վերականգնել Վարդաշենում 2 հատ խ/հ, Եղեգնուտում 3 հատ խ/հ և տեղադրել 2 հատ պոմպային սարքավորումներ իրենց մղման խողովակաշարերով:

18. Ավելացվել  է “Որոտան” ՋՕԸ-ի օբյեկտի անվանումը “Որոտանի թիվ 2 պոմպակայանի մոտեցնող ճանապարհի և մոտեցնող ջրանցքի վերանորոգում” ընդամենը գումարի չափը 1856.7 հազ.դրամ : 

Օբյեկտի ընդգրկելու պատճառն այն է, որ 2012թ.մայիսի 5-ի հորդառատ անձրևից առաջացած սելավի պատճառով քանդվել է պոմպակայանի մոտեցնող ճանապարհը և մոտեցնող ջրանցքը:

19. "Սևան-Հրազդանյան-ջրառ" և "Ախուրյան-Արաքս-ջրառ" ՓԲԸ-ների ՀՏԿ-ների նորոգում և անվտանգության հայտարարագրերի կազմում օբյեկտներից յուրաքանչյուրից նվազեցվել է 2500.0 հազ. դրամի չափով: 
II-րդ մասի ընդհանուր հանրագումարը` 867210.8 հազ. դրամը ավելացել և դարձել է 879010.8 հազ. դրամ:

Ընթացիկ իրավիճակը և խնդիրները` 
 “Հայաստանի Հանրապետության 2012 թվականի պետական բյուջեի մասին” Հայաստանի Հանրապետության օրենքով “Ոռոգման համակարգերի հիմնանորոգման 2012 թվականի ծրագրով” նախատեսվում է իրականացնել հրատապ լուծում պահանջող խնդիրներ, որոնց մեծ մասն իրականացվել են կամ իրականացման ընթացքում են: 
Տվյալ բնագավառում իրականացվող քաղաքականությունը ոռոգման համակարգերի հիմնանորոգման աշխատանքների իրականացումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում ոռոգում-ջրառ իրականացնող ընկերություններում ոռոգման ոլորտն արդյունավետ կազմակերպելու և ջրային համակարգի կայուն վիճակը պահպանելու հետ:
Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` Որոշման նախագծի ընդունմամբ կապահովվի համապատասխան ոռոգում-ջրառ իրականացնող ընկերությունների կողմից արդյունավետ ջրամատակարարման ապահովումը, ինչպես նաև կատարված հիմնանորոգման աշխատանքների դիմաց ֆինանսավորումների իրականացումը:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան






